Коми Республикаса Веськӧдлан котыр аттьӧаліс “РЖД” восьса акционер котырӧн веськӧдлысьясӧс “Интауголь” компания удж бурмӧдӧмӧ пай пуктӧмысь


“Россияса кӧрт туйяс” водзӧ кутасны отсавны “Интауголь” шахталы” кӧрт туй транспортӧн новлыны из шом. Татшӧм помшуӧм примитісны Коми Республикаса Юралысь Сергей Гапликов да “РЖД” восьса акционер котырӧн веськӧдлысьяс сёрнитчӧмӧн. 


Кар стрӧитысь предприятиелы финансӧвӧй серпассӧ да из шом перйӧмсӧ регыдъя кадӧн бурмӧдӧмысь “РЖД” восьса акционер котырӧн веськӧдлысьясӧс официальнӧй письмӧын бур кывъясӧн аттьӧаліс Коми Республикаса Веськӧдлан котыр нимсянь регионлӧн Веськӧдлан котырса Веськӧдлысьӧс вежысь – промышленносьт, вӧр-ва озырлун, энергетика да транспорт министр Николай Герасимов.


Сідзжӧ письмӧын индӧма, мый Коми Республикаса Веськӧдлан котыр кӧсйысьӧ видзӧдны сы бӧрся, кыдзи “Интауголь” шахта” акционер котыр кутас мынтыны уджйӧзсӧ “РЖД” восьса акционер котыр водзын.  


Казьтыштам, уджйӧз мынтӧм вылӧ сьӧм юкӧнсӧ вӧлі мӧдӧдӧма “РЖД” компаниялы воддза вежон помын. “Интауголь” шахталы”  из шомысь да сійӧс нуӧм-вайӧмысь водзвыв мынтысьӧмыс воис “ОГК-2” йӧзлы восьса акционер котыркӧд кырымалӧм контракт серти. Сійӧ лоӧ Череповецса ГРЭС-лӧн собственникӧн – интаса из шом медшӧр ньӧбысьӧн. 
Правительство Республики Коми выразило благодарность руководству ОАО «РЖД» за участие в стабилизации работы компании «Интауголь»


«Российские железные дороги» продолжают оказывать «Шахте «Интауголь» услуги по перевозке угля железнодорожным транспортом. Такое решение принято благодаря договоренностям Главы Республики Коми Сергея Гапликова и руководства ОАО «РЖД».
От имени Правительства Республики Коми слова благодарности за поддержку, оказываемую градообразующему предприятию по стабилизации финансового положения и скорейшего выхода на производственный уровень добычи угля, в адрес руководства ОАО «РЖД» в официальном письме выразил заместитель Председателя Правительства региона - министр промышленности, природных ресурсов, энергетики и транспорта Республики Коми Николай Герасимов.

Также в письме обозначено, что Правительство Республики Коми обязуется контролировать выполнение гарантийных обязательства по погашению задолженности перед ОАО «РЖД» со стороны АО «Шахта «Интауголь».
Напомним, часть средств на погашение задолженности была направлена компании «РЖД» в конце прошлой недели. На счет «Шахты «Интауголь» поступила предоплата за угольную продукцию и ее транспортировку в рамках заключенного контракта с ПАО «ОГК-2», являющегося собственником Череповецкой ГРЭС - основным потребителем интинского угля.
